
   ТРАНСКРАНИАЛ МАГНИТ СТИМУЛЯЦИЯ ( ТМС) НИНГ ТАРҚОҚ 

                      СКЛЕРОЗНИ ДАВОЛАШДАГИ АҲАМИЯТИ. 

 

                                 Азимова Н.М. Ибодуллоева М. Б. 



ТошПТИ неврология, болалар неврологияси ва тиббиёт генетикаси 
кафедраси. Кириш: Тиббиётнинг асосий мақсад ва вазифаларидан бири – бу 
беморлар соғлиғини яхшилаш ҳамда уларнинг ҳаёт сифатини оширишдир. Ҳозирда 
ушбу вазифани бажаришда ўз ўрнига эга, замонавий ноинвазив методлар сирасига 
кирувчи транскраниал магнит стимулятсия (ТМС) – миянинг зарарланган 
қисмларидаги нерв ҳужайраларига стимулловчи ва тормозловчи таъсир этиб, 
миянинг нормал ишлашини таъминловчи патогенитик асосланган самарадор усул 
ҳисобланади. Тарқоқ склерозда нерв толаларининг аутоиммун жараён натижасида 
демиелинизатсияланиши сабабли нерв системасининг турли функсияси у ёки бу 
даражада зарарланади. Бунда беморларни ҳаёт сифатини яхшилаш ва (балки) 
даволаш мақсадида янги инновацион ва самарали усулларни қўллаш ҳозирги давр 
тиббиётининг долзарб муаммосидир. 

Мақсад: ТМС нинг тарқоқ склероз билан касалланган беморларда даволаш  
ҳамда ҳаёт сифатини яхшилаш самарадорлигини аниқлаш ва уни амалиётга кенг 
жорий қилиш.  

Тадқиқот усули: Беморлар касаллик тарихини ўрганиш (форма №003) 

Материал ва методлар.  Ўзбекистон Республикаси ногиронларни 
реабилитатсия қилиш ва протезлаш миллий маркази, “Реатсентр Ташкент” 
клиникаси ва “Асаб ва руҳият” илмий марказида 8 ой мобайнида 20 ёшдан 71 
ёшгача бўлган  

 8 нафар беморда ТМСнинг Тарқоқ склерозни даволаш ва унинг бемор 
аҳволини яхшилашдаги аҳамияти ўрганилди. Беморларни саралашда ТМСни 
қўллаш мумкин бўлмаган ҳолатлар инобатга олинди. Беморлардан 5 тасида 
оптикохиазмал, 2 тасида серебрал ва 1 тасида пирамидал йўллар зарарланиши 
билан кечувчи тури кузатилди. Беморларда ўртача даражадаги функсионал 
бузилишлар аниқланди. Енгил парез, атакция, сезги бузилишлари, кўрув 
ўткирлигининг пасайиши, скатома, диплопия, ва ҳолсизликка шикоят қилди. Барча 
беморларга зарарланган сохага 6 Герс частотада 20 минутдан 1 курсда 10 та жами 2 
курс ТМС амалиёти ўтказилди. ТМС амалиёти давомида ва ундан сўнг беморларда 
ножўя таъсирлар кузатилмади. Беморларнинг 25  фоизи ушбу амалиётга 3 ойгача, 
50 фоизи 3-6 ой оралиғида ва 25 фоизи 6 ойдан кўп бўлган муддатда мурожаат 
қилганлар.  

Натижалар. ТМС амалиётидан сўнг беморларда  Крутс шкаласи бўйича 
неврологик симптомлар 2 баллдан 0 баллгача ўртача 1,6 баллга камайди, ўз-ўзига 
хизмат қилиш даражаси ортди (Бартел шкаласи бўйича ўртача 75 баллдан 96,5 
баллга). 

Хулоса: Изланишимиз натижасига кўра ТМС амалиётини тарқоқ склероз 
билан касалланган беморларда қўллаш ижобий самара бериб, беморлар ҳаёт 
сифатини яхшиланишига олиб келади. Бунда ТМС амалиёти қанчалик эрта 



қўлланса шунчалик яхши натижаларга эришиш мумкинлиги ҳамда ёш беморларда 
амалиётнинг самарадорлиги юқорилиги ўз исботини топди.  

